
«ՎԱՆԱՁՈՐԻ ԲԱՂՆԻՔԱՅԻՆ ՏՆՏԵՍՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՀԱՄԱՇԽԱՐՀԱՅԻՆ ԲԱՆԿԻ ԿՈՂՄԻՑ ՏՐԱՄԱԴՐՎԱԾ ՎԱՐԿԻ 
ՄԱՐՄԱՆ ԺԱՄԿԵՏՆԵՐԸ ՀԵՏԱՁԳԵԼՈՒ ԵՎ ՏՈԿՈՍՆԵՐԻ ՈՒ ՏՈՒՅԺԵՐԻ 
ՎՃԱՐՈՒՄԸ ՆԵՐԵԼՈՒ  ՄԱՍԻՆ
Համաձայն Հայաստանի Հանրապետության քաղաքացիական օրենսգրքի 431-րդ և 466-րդ հոդվածների, Հայաստանի Հանրապետության կառավարության 1998 թվականի մարտի 9-ի N 168 որոշման` Հայաստանի Հանրապետության կառավարությունը ո ր ո շ ո ւ մ   է.
1. Թույլատրել Հայաստանի Հանրապետության ֆինանսների  նախարարին հետաձգել Հայաստանի Հանրապետության ֆինանսների նախարարության և «Վանաձորի բաղնիքային տնտեսություն» փակ բաժնետիրական ընկերության (այսուհետ` ընկերություն) միջև 2006 թվականի մայիսի 5-ին կնքված N 1/2006 ապրանքային վարկային պայմանագրի հիման վրա Ընկերությանը տրամադրված 361332  ԱՄՆ-ի դոլարին համարժեք դրամի չափով վարկի մնացորդի մարման ժամկետները` ներելով սույն որոշման ընդունման օրվա դրությամբ հաշվարկված վարկի տոկոսների և տույժերի վճարումը:
2. Հայաստանի Հանրապետության ֆինանսների  նախարարին՝
 1) պայմանագրի փոփոխման մասին համաձայնագրում սահմանել, որ ընկերությունը պարտքի մարման նպատակով պարտավոր է 2016 թվականից սկսած մինչև 2025 թվականը ներառյալ Հայաստանի Հանրապետության պետական բյուջե վճարել յուրաքանչյուր տարի 25,292 ԱՄՆ-ի դոլարին համարժեք դրամ.
2) սույն որոշումն ուժի մեջ մտնելուց հեոտ 10-օրյա ժամկետում սահմանված կարգով կատարել փոփոխություններ Հայաստանի Հանրապետության ֆինանսների նախարարության և «Վանաձորի բաղնիքային տնտեսություն» փակ բաժնետիրական ընկերության միջև 2006 թվականի մայիսի 5-ին կնքված N 1/2006 ապրանքային վարկային պայմանագրի հավելվածով հաստատված ժամանակացույցում` սույն որոշման 2-րդ կետի 1-ին ենթակետում նշված վարկի մարման պայմաններին համապատասխան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ
ՀՈՎԻԿ ԱԲՐԱՀԱՄՅԱՆ
ՀԻՄՆԱՎՈՐՈՒՄ
«ՎԱՆԱՁՈՐԻ ԲԱՂՆԻՔԱՅԻՆ ՏՆՏԵՍՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՀԱՄԱՇԽԱՐՀԱՅԻՆ ԲԱՆԿԻ ԿՈՂՄԻՑ ՏՐԱՄԱԴՐՎԱԾ ՎԱՐԿԻ 
ՄԱՐՄԱՆ ԺԱՄԿԵՏՆԵՐԸ ՀԵՏԱՁԳԵԼՈՒ ԵՎ ՏՈԿՈՍՆԵՐԻ ՈՒ ՏՈՒՅԺԵՐԻ 
ՎՃԱՐՈՒՄԸ ՆԵՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
Սույն նախագծի ընդունումը պայմանավորված է «Վանաձորի բաղնիքային տնտեսություն» փակ բաժնետիրական ընկերությանը (այսուհետ` Ըկերություն) Համաշխարհային բանկի կողմից տրամադրված վարկի մարման ժամկետները հետաձգելու  և տոկոսների ու տույժերի վճարումը ներելու միջոցով` ընկերության գործունեության շարունակականությանը նպաստելու անհրաժեշտությամբ:

Հայաստանի Հանրապետության աղետի գոտու վերականգնման նպատակով  ՀՀ ֆինանսների և էկոնոմիկայի նախարարության և Ընկերության միջև 05.05.2006թ. կնքվել է ապրանքային վարկի պայմանագիր և ստանձնած պարտավորությունների կատարման ապահովման նպատակով գույքի գրավի պայմանագիր: Ըստ վարկի պայմանագրի 2009 թվականի հունիսի 1-ից պետք է մարվեր վարկային միջոցների փաստացի մնացորդի վրա հաշվարկված տոկոսները, իսկ վարկի մայր գումարի մասրումը նախատեսվում էր իրականացնել 10 տարում՝ սկսած 2012թ. հունիսի 1-ից մինչև 2021 թվականի հունիսի 1-ը յուրաքանչյուր տարի վճարելով 36100 ԱՄՆ դոլար և փաստացի մնացորդի վրա հաշվարկված տոկոսները: 

Ընկերությունը բաղնիքի շենքը հասարակական կառույցի վերափոխելու համար կատարել է ավելի քան 100մլն դրամի ներդրում, որի արդյունքում ապահովվել է աշխատատեղեր: 2006 թվականից առ այսօր ընկերությունն ունեցել է մոտ 270 մլն շրջանառություն՝ կատարելով համապատասխան հարկային պարտավորությունները: Վերջին ժամանակահատվածում ընկերության շրջանառության ծավալների կրճատումն անհնարին է դարձրել վարկի սպասարկումը: Ուստի, նախագծով առաջարկվում է Ընկերության շարունակականությանը նպատսելու նպատակով հետաձգել վարկի մայր գումարի մարման ժամանակահատվածը, ինչես նաև ներել քննարկվող նախագծի ընդունման օրվա դրությամբ հաշվարկված տոկոսներն ու տույժերը:
Հարկ է նկատի ունենալ, որ ներկայումս մայր գումարի մասով Ընկերության պարտքը կազմում է 252928 ԱՄՆ դոլար, 2015 թվականի համար պարտավորությունը կազմում է 36100 ԱՄՆ դոլար:
ՏԵՂԵԿԱՆՔ

«ՎԱՆԱՁՈՐԻ ԲԱՂՆԻՔԱՅԻՆ ՏՆՏԵՍՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՀԱՄԱՇԽԱՐՀԱՅԻՆ ԲԱՆԿԻ ԿՈՂՄԻՑ ՏՐԱՄԱԴՐՎԱԾ ՎԱՐԿԻ ՄԱՐՄԱՆ ԺԱՄԿԵՏՆԵՐԸ ՀԵՏԱՁԳԵԼՈՒ ԵՎ ՏՈԿՈՍՆԵՐԻ ՈՒ ՏՈՒՅԺԵՐԻ ՎՃԱՐՈՒՄԸ ՆԵՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է
3. Այլ տեղեկություններ (եթե այդպիսիք առկա են)
ՏԵՂԵԿԱՆՔ
«ՎԱՆԱՁՈՐԻ ԲԱՂՆԻՔԱՅԻՆ ՏՆՏԵՍՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՀԱՄԱՇԽԱՐՀԱՅԻՆ ԲԱՆԿԻ ԿՈՂՄԻՑ ՏՐԱՄԱԴՐՎԱԾ ՎԱՐԿԻ ՄԱՐՄԱՆ ԺԱՄԿԵՏՆԵՐԸ ՀԵՏԱՁԳԵԼՈՒ ԵՎ ՏՈԿՈՍՆԵՐԻ ՈՒ ՏՈՒՅԺԵՐԻ ՎՃԱՐՈՒՄԸ ՆԵՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Ընկերությանը համապատասխան վարկային պայմանագրի համաձայն տրամադրված վարկի նկատմամբ հաշվարկված տոկոսները և տոկոսները ներելու, մարման ժամանակացույցը վերանայելու դեպքում պետության հանդեպ առկա պարտավորությունների դիմաց տրամադրվելիք փոխհատուցման ծավալը կնվազի համապատասխան ներված տոկոսների և տույժերի մասով:
